
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
২৯


নাই। জাহাজস্থ পীড়িত সৈন্যদিগের মধে ৯ জন কেবল পীড়া শূন্য ছিল, এবং ইহারা নাবিকদিগের নিকট হইতে নির্ম্মল জল ক্রয় করিয়া পান করিত।

 ম্যালেরিয়া শরীর মধ্যে প্রবিষ্ট হইবামাত্রেই যে পীড়া উপস্থিত হয় এমন নহে। পীড়া প্রকাশ হইবার পূর্ব্বে শরীর দুর্ব্বল ও অলস এবং মস্তিষ্ক কিঞ্চিত ভারি হয়। এই রূপ হইতে হইতে জ্বর প্রকাশিত হয়। ম্যালেরিয়া হইতে যে যে পীড়া উৎপন্ন হইতে পারে তাহাদের বিষয় ও চিকিৎসা নিম্নে লিখিত হইল।

 বিষমজ্বরে (Intermittent fever) কম্প, দাহ, ও ঘর্ম্ম পর্যায়ক্রমে প্রকাশিত হয়। এই জ্বরের বিষয় ও চিকিৎসা স্থানান্তরে আনুপূর্ব্বিক সুন্দররূপে লিখিত থাকায় এক্ষণে তদালোচনার আবশ্যকতা নাই। এই স্থলে কেবল দ্বৌকালীন বিষম জ্বরের (Double quotidian ague) বিষয় কিছু লেখা যাইতেছে। এই জ্বর সম্প্রতি যেমন সর্ব্বদা দৃষ্টিগোচর হয়, এমন পূর্ব্বে ছিল না। ঐকাহিক জ্বর যেমন নিয়মিতরূপে প্রতিদিন প্রায়ই এক সময়ে উপস্থিত হয়, ইহাও সেই রূপ দুইবার করিয়া প্রতিদিন নির্দ্ রিত সময়ে প্রকাশিত হইয়া থাকে। ইহার সমস্ত লক্ষণ ঐকাহিক জ্বরের ন্যায়, কেবল একবারের স্থলে ইহা দুইবার প্রকাশিত হয়। প্লীহা কিম্বা যকৃত অথবা উভয়ের পীড়ার সহিত এই জ্বর সচরাচর দেখিতে পাওয়া যায়। কুইনাইন দ্বারা ইহার

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৪:৫৭টার সময়, ২৭ ডিসেম্বর ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

